
                                 Біз мектепке барамыз!
1-жүргізуші:
Хош келдіңіздер, құрметті меймандар,
Бізбен бірге қоштасуды тойлаңдар.
Гүлдей жайнап өстік балабақшада,
Енді бізді есейді деп ойлаңдар.
2-жүргізуші:
Талай қызық той өткіздік,
Бірақ орны ерекше.
Бақшаменен  қоштасатын,
Бүгінгі той ерекше.
1-жүргізуші: Сәлеметсіздер ме, қадірлі қонақтар. Білім нәрімен сусындатқан тәрбиешілер, аяулы аналар. Сіздер бүгін есейіп, қарлығаштай қанат жайып, білім теңізіне, яғни мектеп табалдырығын аттағалы отырған бүлдіршіндермізді  тамашалауға келіп отырсыздар.
2-жүрзізуші: 2007 жылы желтоқсан айында балабақша өз жұмысын бастады. Біз сияқты бүлдіршіндер балабақшаға қабылданды. Есіңде ме, біз балабақшаға келгенде былдырлаған кішкентай бүлдіршін едік. Біз мұнда білім алып ән айтып, би билеп көп нәрсені үйрендік. Ертемен балабақшаға келгенде, тәрбиеші апайларымыз күлімдеп қарсы алушы еді.
1-жүргізуші: Иә, есімде. Оларға алғысымыз шексіз. Бүгінде осы балабақшаның ашылғанына 10 жыл толғалы отыр.
2-жүргізуші: О, досым, мұнда ортамызда біздің бүлдіршіндерімізді тәрбиелеп, білім берген тәрбиеші апайларымыз бен бүлдіршіндеріміз жоқ қой. Оу, ата-аналар, орындарымыздан тұрып, апайлар мен бүлдіршіндерге құрмет көрсетпейміз бе?
Қол соғып, қошеметтеп ортамызға   шақырайық. (музыка әуенімен тәрбиешілер мен бүлдіршіндер  кіреді).
1-жүргізуші: Бізге сыйлап сыңғырлаған күлкіңді, 
                     Сәбилерім жүздеріңде нұр тұнды.
                     Бізден ұшып, қанат қағып есейіп,
                     Өздеріңмен қоштасатын күн туды.
                     Бәріңді де сәбиім деп сүйетін
                     Өздеріңді сағынып біз жүретін
                     Құтты болсын қадамдарың аттаған,
                     Біз сендерге сәтті сапар тілейік.
2-жүргізуші : Ұл-қыздарымыз көңілді,
                      Келіп қалыпты ортаға.
                      Тойымызға сән беріп,
                      Би билесін шаттана.
Би: «Қоштасу вальсі».
1-жүргізуші : Бүгінгі той бәрімізге құтты болсын,
                      Мектеп есігі әрқашан ашық болсын.
                      Біріншіге баратын бүлдіршіндерді
                      Балабақша директоры құттықтасын –дей келе балабақшамыздың директоры Абулгартаева Сарбиназ Талапқалиқызына сөз кезегін береміз.
2-жүргізуші : Мерекеде сызылтып ән салады,
                      Ән айтып, биде билеп жан салады.
                      Бұл ұлы мерекеде ән салғанда,
                      Бүкіл ел шапалақтап қарсы алады.
Ән: «Балабақша Ақбота» (хор).
1-жүргізуші : Балбұл жанған балалар,
                      Мектепке кетіп барады.
                      Тақпақ айтып бір-бірден
                      Қимай кетіп барады. - дей отырып, балаларымызды балабақшаға арналған тақпақтарымен  ортаға шақырымыз. 
Сезім: Балабақша,балабақша,
           Шаңырағы шаттықтың.
           Балабақша қорғанышы,
           Балғын сәби жастықтың.
           Қуанамыз,сыйлаймыз.
           Қуаныштың мың гүлін,
           Бақшамызды қыймаймыз.
           Қоштасатын күн бүгін.
Қайсар: Бақшадағы күндерді,
              Есімізде сақтаймыз.
              Тәрбиеші еңбегін,
              Бәрімізде ақтаймыз.
Сырым: В сегодняшний день мы прощаемся
              С любимым детским садом
              Мы выросли, мы выросли
              Ступать нам в школу надо
              Спасибо воспитателям
              Спасибонашим няням
              И доктору,и повару.
              Мы все спасибо скажем.
Жанеркем: Оқимыз білім аламыз,
                   Болашақ жолын саламыз.
                   Бақшаменен қоштасып,
                   Біз мектепке барамыз.

Әсет: Біз бес жастамыз
          Сәбиліктен асқанбыз
          Мектеп бізді шақырды
          Қош бол әсем бақшамыз.
          Өзіннен көп дос таптым
          Бауыр баса бастаппын
          Тәрбиешілер мен мейірбан
          Келмей тұр енді қоштасқым
2-жүргізуші : Бірге болсын ойымыз
                      Құтты болсын тойымыз
                      Қыздарымыз тамаша
                      Би билейді жараса.
Би: «Орыс биі   Валенки»         Каусар, Жансұлу, Аделия, Мерейлім.
1-жүргізуші : Балалар, сендердің ең алғаш балабақшаға келген кездерің естеріңізде ме? Сол алғаш балабақшаға келген кезімізді еске түсіру үшін кішкентай тобымыздың балалары қонаққа келіпті. Солардың өнерін тамашалайық.
Міне  келді жарқырап, 
Балапан тобы ортаға.
Би билейді  мәз болып, 
Шаттанады  қуанып.
Би: «Джентельмен»   биі       «Балапан»  тобы
Музыка әуенімен Пошташы апай хат әкеледі. 
Пошташы апай: Сәлеметсіздерме, балалар, құрметті ата-аналар! Бүгінгі мерекелерің құтты болсын. «Көгершін» тобының балаларысыңдар ма? Мен сендерге хат әкелдім. Мұны апайларыңа берейін. Сау болыңдар балалар!
Пошташы ағай шығып кетеді.
2- жүргізуші : Балалар бұл білім әлемінен келген хат екен. Хатты ашып оқиық.
- Сәлеметсіңдер ме, балалар! Білім әлеміне бару үшін мына кілттің сырын табуларың керек. Сендерге мынандай сұрақ қойыпты.
- Кілт қандай әріпке ұқсайды?
- Таптық О, Ш, Е.
Ғажайып сәт: 
Білім ханшайымы: Сәлеметсіздер ме, балалар! Мен «Білім ханшайымымын». Сендердің мектеп табалдырығын аттағалы отырғандарыңды естіп келдім, сендерге пошташы апай арқылы хат жіберіп едім, сендер кілттің сырын тапқан екенсіңдер. Олай болса менім қолымдағы сандық ашылады. Сандықтың ішінде сендерге әкелген тапсырмаларым бар. Орындауға дайынсыңдар ма?
Балалар: Ия, дайынбыз.
Тапсырмалар:
- Біздің Елбасымыз кім?
- Біз қай мемлекетте тұрамыз?
- Бір жылда неше мезгіл бар?
- 1-ден 10-ға дейін тура және кері сана? 
- Қандай ертегілерді білесіңдер?
- Қандай түстерді білесіңдер?
- Мынау  қандай әріп? (А, Б).  
- Қандай өнерлерің бар?
1- жүргізуші: Білім ханшаймы біздің балалардың бәрі өнерлі. Ендеше солардың өнерін тамашалаңыз.
Мың бұрала би билеген қырмызы,
Қызғалдақтай алма мойын қыр қызы.
Он саусақтан өнер тамған, бал тамған,
Беу, қазақтың дара біткен  бір қызы.
Би: «Моншақтар»  биі         Әдемі, Інжу, Сезім, Каусар, Жанеркем 
Келесі кезекті әнге берйік.
Ән: «Достар жайлы»  (хор)
Білім ханшайымы: Ой, жарайсыңдар, өнерлі балалар екенсіңдер. Менім де тапсырмамды жақсы орындап бердіңдер, білімді балалар екенсіңдер. Мені басқа да балалар күтіп отырған болар, сол балаларға барайын. Сабақтарыңды жақсы оқып, тәртіпті бала болыңдар. Қош, сау болыңдар!
2- Жүргізуші : Мектеп ана шақырады бізді алдан
                           Алдымызда талай сан арман,
                          Қоштассақ та балабақшам сенімен
                          Санамызда өзін берген өнегең. -дей отырып  бүлдіршіндеріміздің дайындаған ертегі  қойылымы  бар. Соны  тамашалаңыздар.
Көрініс: «Маша мен Аю»  ертегісі.    Әсет, Нұрбол, Каусар, Мерейлім, Әдемі, Жанеркем.
1 – Жүргізуші : Алқа жұртым той – думан,
                          Ортамызды ашайық.
                          Ән мен күйді төгіп біз,
                          Інжу – маржан шашайық.
Ән:  «Біз бақытты баламыз»   Аманғали  Інжу
Ортаға музыка әуенімен Буратино  кіреді.
Буратино: Сәлеметсіңдер ме, балалар! Мұнда қандай мереке болып жатыр? 
2- жүргізуші : Сәлематсыз ба, Буратино, балалар балабақшамен қоштасып, мектепке барғалы жатыр.
Буратино: Балалар, сендер мектепке барады екенсіңдер. Мектеп құралдарына не жататынын білесіңдер ме? 
Балалар: Ия, білеміз. Қалам, қарындаш, түрлі  түсті бояулар, кітап, дәптер т.б.
Буратино: Ендеше, мен сендермен ойын ойнағым келіп тұр. 
Ойын: «Мектепке жиналу»
Ойын шарты: стол үстінде мектеп құралдары мен басқа да құралдар жатады. Солардың ішінен мектеп құралдарын жинап сөмкеге салу.
Буратина: Ой, жарайсыңдар балалар! Ән айтып, би билей аласыңдар ма?
1- Жүргізуші : Бүгін қызық, бүгін той,
                        Біздер үшін біліп қой.
                        Әнге салып би билеп,
                        Жалғастырсын ойды ой.
Би:  «Барбарики»       Маржан – Сырым, Мейіржан – Жанеркем
Буратино: Ойй, балалар, қандай өнерлі балалар едіңдер. Билерің маған ұнады. Ендеше мен сендерге сәт сапар тілеймін. Қош сау болыңдар.
2- Жүргізуші: Өлең сөздің патшасы, сөз сарасы,
                         Қиыннан қиыстырар ер данасы.
                        Тілге жеңіл, жүрекке жылы тиіп,
                        Теп-тегіс жұмыр келсін айналасы. – деп Абай атамыз жырлағандай келесі кезекті балаларымыздың балабақша қызметкерлеріне арналған тақпақтарына кезек берейік.
Мерейлім: Орын берген бақшадан,
                  Меңгеруші жақсы адам.
                  Сондықтан да  біз үшін
                  Артықсыз сіз басқадан.
                  Сарбиназ Талапқалиқызына мың алғыс.
Әдемі: Ұстаздардың ұстазы
            Тәрбиенің ұстасы
            Ырза сізге бәрі де
            Ұмытпаймыз сізді де
            Әдіскер Ұлмекен апайға  мың алғыс.
Нұрбол: Есеп қисап жүргізген,
              Бақшаға кіріс кіргізген.
              Айгүл апай сізге де 
              Мың алғыс бала жүректен.
Жансұлу: Завхоз Галия апай да,
                 Келіп тұрар күнбе күн.
                 Құнарлы көп тамақты
                 Өлшеп беріп тұратын
                Айтамыз сізге мың алғыс!
Өрендік: Витамин жеп қолынан,
               Өскен сәби баламыз.
               Дәрігер  апайлар  сізге де,
               Алғыс айтып барамыз.
Жанеркем: Таңмен келіп бақшаға
                   Пешін қосқан асыға.
                   Аспазшы  апайлар сізге де
                   Көп – көп рахмет айтамыз.
Мейіржан: Еден кірді жуатын,
                   Жолатпай шаңды қуатын.
                   Тап – таза етіп сүлгіні,
                   Ұқыптап іліп қоятын.
                   Нұргүл, Ақмарал апайларға мың алғыс.
1- Жүргізуші : Мен қазақ қыздарына қайран қалам, 
                        Жанары жаны жаздай жайраңдаған.
                        «Қыз өссе-елдің көркі» деген сөзді,
                        Қапысыз қалай айтқан қайран бабам. - дей отырып, әсем қыздарымызды аналарымызбен, ортаға биге шақырымыз.
Би: «Аналары мен қыздары»    Жансұлу, Сезім, Інжу, Аделия, Маржан. 
2- Жүргізуші: Жас жүректің өмірлік құштары - гүл,
                       Бағбан ұстаз баулыған құстары - бұл.
                       Қоштасып бүгінгі күн ұясынан
                       Сол құстардың бір тобы ұшқалы тұр. - деп педагог апайларға арналған тақпақтарға кезек береміз.
Аделия: Қолында оның қылқалам,
              Өрнектеп сурет салатын.
              Өнерімді көргенде
              Қуанып мәз болатын.
              Суретші Света  Келдібайқызына мың алғыс.
Маржан: Дене шынықтыру сабағын,
                Асыға күтіп тұрамыз.
                Қызықты қылып өткізген
                Аманкүл Ерсайынқызына рахмет айтамыз.
Әсет: Ағылшын тілі біз үшін,
          Ана тілмен парапар.
          Шет тілде бізді сайратқан,
          Бақытжамал Қосайқызына мың рахмет!
Сезім: Өзіңді өзің танысаң,
           Әлемнің сырын білерсің.
           Жемісхан апайды тыңдасаң
           Әдепті өмір сүресің.
           Жемісхан Қаратонқызына мың алғыс!
Жансұлу: Бала жанын түсінген,
                 Мінезімді түзеткен.
                 Психолог  апайым
                 Сабырлы бол деп үйреткен.
                 Ақелік  Өтелбайқызына   мың алғыс!
Қайсар: Тамақты алып келеді,
              Төсекті салып береді.
              Зор еңбек етіп келеді,
              Жансая апай сізге де
              Тілейміз жақсы тілекті.
Інжу: Баулап баптап өсірдіңіз,
          Бұзықтық етсек кешірдіңіз.
          Ұмытпаймыз сөзіңізді,
          Ұмытпаймыз өзіңізді
          Тәрбиеші Айман, Нұрсұлу апайларға мың алғыс! 
Сырым: Талай – талай баспалдақты аттармыз,
               Ата – ананың үмітін де ақтармыз.
               Апайлар сізден алған білімді,
               Есімізде өмір бойы сақтармыз.
               Барлық апайларға мың алғыс!
1- Жүргізуші: Бүгін міне қоштасады бал бұлақ,
                       Әні менен жырына тыңдармандар сал құлақ.
                       Кеше сәби, міне бүгін жасұлан,
                       Лаулап жансын болашығың шамшырақ. 
Келесі орындалатын  ән  педагог  апайларға  арналады.
Ән:  «Ардақты ұстазым»             Сағындық  Мерейлім.
2- Жүргізуші: Көңілді өскен баламыз,
                       Шырқатып әнге саламыз.
                       Тойымызға сән берер,
                       Би де билей аламыз.  
Би: «Бақа»                Әсет – Сезім, Қайсар – Інжу.             
1- Жүргізуші: Міне, балалар, көптен күткен қимастығы мен қуанышы бірдей мерекелеріңде бітуге  таяу. Сіздерге ақ жол, сәт сапар тілейміз. Сендерді қуанышты күндеріңмен құттықтауға естияр тобының балалары келіп тұр. Солардың тілектерін тыңдап, алтын кілтімізді табыстайық.
Кәусар: Қош «Ақбота» балабақшам,
             Естен кетпес есімің.
             Қош «Ақбота» балабақшам
             Алғаш ашқан есігім.
             Қош балалар балалық
             Түстік мектеп жолына.
             Орнымызды қалдырып
             Естиярлар тобына.
             Біздердей бала болыңыздар
             Би билеп, ән де салыңыздар.
             Абыройы балабақшаның
             Сіздерге енді аманат
             Естелік болсын біздерден
             Алтын кілтті қабыл алыңдар!
2- Жүргізуші: Көңілді өскен балалар,
                      Күлім қағып тұрады.
                      Тойымызға сән беріп,
                      Шырқатып би мен ән де салады.
Ән: «Біз мектепке барамыз»   (хор)
1- Жүргізуші: Өтелер ме жылуы алақанның,
                       Өтелер ме қызығы балақанның.
                       Өтелер ме аяулы ата-ана,
                       Қатайып қанаты ұшса бапанның. 
 Сөз кезегін ата- аналарға береміз.
Ата – ананы марапаттау.
2- жүргізуші: Келешек қой осылар барға шүкір,
                      Алдарыңда ақ қанат арманы тұр.
                      Жүректері лүпілдеп тебіреніп,
                      Қолдарына диплом алғалы тұр.
Балаларымыздың дипломдарын табыстауға  балабақша директоры Сарбиназ Талапқалиқызын мен әдіскер Ұлмекен Мұратбайқызын ортаға шақырамыз.
1- Жүргізуші: Жүректерден арман отын жағыңдар,
                       Бұл өмірден бақыт жолын табыңдар.
                       Құтты болсын қадамдарың аттаған,
                       Оқу оқып тәрбие, білім алыңдар.
Осымен «Біз мектепке барамыз» атты мерекелік ертеңгілігіміз аяқталды. Қош сау болыңыздар!!!

